
shrI subrahmaNya mAnasapUjA

શ્રીસુબ્રહ્મણ્ય માનસપૂજા

શ્રીમન્મેરુધરાધરાધિપ મહાસૌભાગ્યસંશોભિતે
મન્દારદ્રુમવાટિકાપરિવૃતે શ્રીસ્કન્દશૈલેમલે
સૌધે હાટકનિર્મિતે   મણિમયે સન્મણ્ટપાભ્યન્તરે
બ્રહ્માનન્દઘનં ગુહાખ્યમનઘં સિંહાસનં   ચિન્તયે ॥ ૧॥
મદનાયુતલાવણ્યં નવ્યારુણશતારુણં
નીલજીમૂતચિકુરં અર્ધેન્દુ સદૃશાલિકં ॥ ૨॥
પુણ્ડરીકવિશાલાક્ષં પૂર્ણચન્દ્રનિભાનનં
ચામ્પેય વિલસંનાસં મન્દહાસાઞ્ચિતોરસમ્॥ ૩॥
ગણ્ડસ્થલચલચ્છોત્ર કુણ્ડલં ચારુકન્ધરં
કરાસક્તકનઃ દણ્ડં રત્નહારાઞ્ચિતોરસમ્॥ ૪॥
કટીતટલસદ્દિવ્યવસનં પીવરોરુકં
સુરાસુરાદિકોટીર નીરાજિતપદામ્બુજમ્॥ ૫॥
નાનારત્ન વિભૂષાઢ્યં દિવ્યચન્દનચર્ચિતં 
સનકાદિ મહાયોગિ સેવિતં કરુણાનિધિમ્॥ ૬॥
ભક્તવાઞ્ચિતદાતારં દેવસેનાસમાવૃતં
તેજોમયં કાર્તિકેયં   ભાવયે હૃદયાંભુજે ॥ ૭॥
આવાહયામિ વિશ્વેશં મહાસેનં મહેશ્વરં
તેજસ્ત્રયાતમકંપીઠં શરજન્મન્ ગૃહાણભોઃ॥ ૮॥
અનવદ્યં ગૃહાણેશ પાદ્યમદ્યષડાનન
પાર્વતીનન્દનાનર્ઘ્યં અર્પયામ્યર્ઘ્યમત્ભુતમ્॥ ૯॥
આચમ્યતામગ્નિજાત સ્વર્ણપાત્રોદ્યતૈર્જલૈઃ
પઞ્ચામૃતરસૈઃ દિવ્યૈઃ સુધાસમવિભાવિતૈઃ॥ ૧૦॥

દધિક્ષીરાજ્યમધુભિઃ પઞ્ચગવ્યૈઃ ફલોદકૈઃ
નાનાફલરસૈઃ દિવ્યૈઃ નાળિકેરફલોદકૈઃ ॥ ૧૧॥
દિવ્યૌષધિરસૈઃ સ્વર્ણરત્નોદકકુશોદકૈઃ
હિમાંબુચન્દનરસૈઃ ઘનસારાદિવાસિતૈઃ॥ ૧૨॥
બ્રહ્માણ્ડોદરમધ્યસ્થ તીર્થૈઃ પરમપાવનૈઃ
પવનં પરમેશાન ત્વાં તીર્થૈઃ સ્નાપયામ્યહમ્॥ ૧૩॥
સુધોર્મિક્ષીરધવળં   ભસ્મનોધૂળ્યતાવકં
સૌવર્ણવાસસાકાયાં વેષ્ટયેભીષ્ટસિદ્ધયે॥ ૧૪॥
યજ્ઞોપવીતં સુગ़્યાનદાયિને તેર્પયેગુહં
કિરીટહારકેયૂર ભૂષણાનિ સમર્પયે॥ ૧૫॥
રોચનાગરુકસ્તૂરી સિતાભ્રમસૃણાન્વિતં
ગન્ધસારં સુરભિલં સુરેશાભ્યુપગમ્યતામ્॥ ૧૬॥
રચયે તિલકં ફાલે ગન્ધં મૃગમદેનતે
અક્ષય્યફલદાનર્ઘાન્ અક્ષતાનર્પયે પ્રભો॥ ૧૭॥
કુમુદોત્પલકલ્હારકમલૈઃ શતપત્રકૈઃ
જાતીચમ્પકપુન્નાગ વકુળૈઃ કરવીરકૈઃ॥ ૧૮॥
દૂર્વાપ્રવાળમાલૂર માચીમરુવપત્રકૈઃ
અકીટાદિહતૈર્નવ્યૈઃ કોમળૈસ્તુળસીદળૈઃ ॥ ૧૯॥
પાવનૈશ્ચન્દ્રકદળી કુસુમૈર્નન્દિવર્ધનૈઃ
નવમાલાલિકાભિઃ મલ્લિકાતલ્લ્જૈરપિ॥ ૨૦॥
કુરણ્ડૈરપિ શમ્યાકૈઃ  મન્દારૈરતિસુન્દરૈઃ
અગર્હિતૈશ્ચ   બર્હિષ્ઠઃ   પાટીદૈઃ પારિજાતકૈઃ॥ ૨૧॥
આમોદકુસુમૈરન્યૈઃ પૂજયામિ જગત્પતિં
ધૂપોઽયં ગૃહ્યતાં દેવ ઘાનેન્દ્રિય વિમોહકમ્॥ ૨૨॥
સર્વાન્તરતમોહન્ત્રે ગુહતે દીપમર્પયે
સદ્યસમાભૃતં દિવ્યં અમૃતં તૃપ્તિહેતુકમ્॥ ૨૩॥
શાલ્યાન્નમત્ભુતં નવ્યં ગોઘૃતં સૂપસંગતં
કદળીનાળિકેરામૃધાન્યાદ્યુર્વારુકાદિભિઃ॥ ૨૪॥

રચિતૈર્હરિતૈર્દિવ્ય   ખચરીભિઃ સુપર્પટૈઃ
સર્વસંસ્તારસમ્પૂર્ણૈઃ આજ્યપક્વૈરતિપ્રિયૈઃ॥ ૨૫॥
રંભાપનસકૂશ્માણ્ડાપૂપા નિષ્પકન્તકૈઃ
વિદારિકા કારવેલ્લપટોલીતગરોન્મુખૈઃ ॥ ૨૬॥
શાકૈબહુવિધૈરન્યૈઃ  વટકૈર્વટુસંસ્કૃતૈઃ
સસૂપસારનિર્ગંય સરચીસુરસેનચ॥ ૨૭॥
કૂશ્માણ્ડખણ્ડકલિત તપ્તક્રરસેનચ
સુપક્વચિત્રાન્નશતૈઃ લડ્ડુકેડ્ડુમકાદિભિઃ॥ ૨૮॥
સુધાફલામૃતસ્યન્દિમણ્ડક ક્ષીરમણ્ડકૈઃ
માષાપૂપગુળાપૂપ ગોધૂમાપૂપ શાર્કરૈઃ॥ ૨૯॥
શશાંકકિરણોત્ભાસિ પોળિકા શષ્કુળીમુખૈઃ
ભક્ષ્યૈરન્યૈસુરુચિરૈઃપાયસૈશ્ચરસાયનૈઃ॥ ૩૦॥
લેહ્યરુચ્ચાવચૈઃ ખણ્ડચર્કરાફાણિતાદિભિઃ
ગુળોદકૈનાળિકેરરસૈરિક્ષુરસૈરપિ॥ ૩૧॥
કૂર્ચિકાભિરનેકાભિઃ   મણ્ડિકાભિરુપસ્કૃતં
કદળીચૂતપનસગોસ્તની ફલરાશિભિઃ॥ ૩૨॥
નારંગ શ‍ૃંગગિબેરૈલ મરીચૈર્લિકુચાદિભિઃ 
ઉપદંશૈઃ શરઃચન્દ્ર ગૌરગોદધિસંગતમ્॥ ૩૩॥
જંબીરરસકૈસર્યા હિંગુસૈન્ધવનાગરૈઃ 
લસતાજલતક્રેણપાનીયેન સમાશ્રિતમ્॥ ૩૪॥
હેમપાત્રેષુ સરસં સાંગર્યેણચકલ્પિતં
નિત્યતૃપ્ત જગન્નાથ તારકારે સુરેશ્વર॥ ૩૫॥
નૈવેદ્યં ગૃહ્યતાં દેવ કૃપયા ભક્તવત્સલ
સર્વલોકૈક વરદ મૃત્યો દુર્દૈત્યરક્ષસામ્॥ ૩૬॥
ગન્ધોદકેન તે હસ્તૌ ક્ષાળયામિ ષડાનન
એલાલવઙ્ગકર્પૂર  જાતીફલસુગન્ધિલામ્॥ ૩૭॥
વીટીં  સેવય સર્વેશ ચેટીકૃતજગત્રય

દત્તેર્નીરાજયામિત્વાં કર્પૂરપ્રભયાનય॥ ૩૮॥
પુષ્પાઞ્જલિં  પ્રદાસ્યામિ સ્વર્ણપુષ્પાક્ષતૈર્યુતં
ચત્રેણચામરેણાપિ નૃત્તગીતાદિભિર્ગુહ॥ ૩૯॥
રાજોપચારૈખિલૈઃ સન્તુષ્ટોભવમત્પ્રભો
પ્રદક્ષિણં કરોમિત્વાં વિશ્વાત્મકનમોઽસ્તુતે॥ ૪૦॥
સહસ્રકૃત્વો રચયે શિરસા તેભિવાદનાં
અપરાધસહસ્રાણિ સહસ્વ કરુણાકર॥ ૪૧॥
નમઃ સર્વાન્તરસ્થાય નમઃ કૈવલ્યહેતવે
શ્રુતિશીર્ષકગમ્યાય નમઃ શક્તિધરાયતે॥ ૪૨॥
મયૂરવાહનસ્યેદં માનસં ચ પ્રપૂજનં
યઃ કરોતિ સકૃદ્વાપિ ગુહસ્તસ્ય પ્રસીદતિ ॥ ૪૩॥
॥ ઇતિ શ્રીસુબ્રહ્મણ્યમાનસપૂજા સમાપ્તા॥

